
უსაფრთხო და ჯანსაღი სამუშაო პირობების უზრუნველყოფა ყველას საზრუნავია.  

ერთად  ვიზრუნოთ უსაფრთხო  და ჯანსაღი შრომის პირობების შექმნაზე.

ფუნქციები და ამოცანები
ევროკავშირსა და საქართველოს შორის  ასოცირების ხელშეკრულების ფარგლებში, 2015 წლის 2 მარტს საქართველოს შრომის, ჯანმრთელობისა და სოციალური დაცვის სამინისტროში შეიქმნა შრომის პირობების ინსპექტირების დეპარტამენტი. დეპარტამენტის მიზანია სამუშაო ადგილზე სიკვდილიანობის  შემცირება ქვეყანაში უსაფრთხოებისა და ჯანმრთელობის მდგომარეობის გაუმჯობესების გზით.    
შრომის პირობების ინსპექტირების დეპარტამენტი, კანონით მინიჭებული უფლებამოსილების ფარგლებში, ახორციელებს  სახელმწიფო  ზედამხედველობას:
· სამუშაო პირობების შესაბამისობაზე შრომის უსაფრთხოებისა და ჯანმრთელობის დაცვის მოთხოვნებთან; 
· ტექნიკური რეგლამენტებისა და შრომის უსაფრთხოების მექანიზმების დანერგვასა და ფუნქციონირებაზე;  
· სამუშაო ადგილებზე წარმოების პროცესის უსაფრთხოების  წესების დაცვაზე;  
· დამსაქმებლის მიერ შრომისა და ჯანმრთელობის  უსაფრთხოების საკითხებთან დაკავშირებული ვალდებულებების შესრულებაზე; 
·  შრომის კანონმდებლობის დაცვაზე;
· ორგანიზაციაში მომხდარი უბედური შემთხვევების გამოკვლევასა და აღრიცხვაზე;
გარდა ამისა, დეპარტამენტის უფლებამოსილება მოიცავს:
· შრომის უსაფრთხოებისა და ჯანმრთელობის დაცვის სტანდარტების შესახებ დამსაქმებლებისა და დასაქმებულებისთვის სწავლების (ტრენინგების) ჩატარებას;
· იძულებითი შრომისა და შრომითი ექსპლუატაციის პრევენციის მიზნით, ადამიანით ვაჭრობის (ტრეფიკინგის) პრევენციული ზომების მიღებას; შესაბამისი ღონიძიებების გატარებას ადამიანით ვაჭრობის (ტრეფიკინგის) საფრთხეების შესახებ დამსაქმებელთა და დასაქმებულთა ცნობიერების ამაღლების მიზნით;

· დისკრიმინაციული შემთხვევებისა და მათი გამომწვევი მიზეზების შესწავლას, აღრიცხვას და რეკომენდაციების შემუშავებას;

· გამოვლენის დარღვევებზე შესაბამისი რეკომენდაციების გაცემას;

ჩართულობა:
 
შრომის პირობების ინსპექტირების დეპარტამენტი ღიაა ყველა ფიზიკური და იურიდიული პირისათვის, როგორც ადგილობრივ, ისე რეგიონულ თუ ეროვნულ დონეზე, მათ შორის:
•  ყველა დამსაქმებლისთვის/დასაქმებულისათვის, როგორც კერძო ისე საჯარო სექტორში;
• პროფესიული კავშირებისა და შრომის უსაფრთხოების ორგანიზაციათა წარმომადგენლებისთვის;

მკურნალობას პრევენცია სჯობს

როგორ მივმართოთ შრომის პირობების ინსპექტირების დეპარტამენტს?
საქართველოს შრომის ჯანმრთელობისა და სოციალური დაცვის სამინისტროს შრომის პირობების ინსპექტირების დეპარტამენტთან დაკავშირება  შესაძებელია შემდეგი  გზებით: 
1) საქართველოს შრომის, ჯანმრთელობისა და სოციალური დაცვის სამინისტროს ცხელი ხაზი - 15 05 
2) ელექტრონული ფოსტა - info@moh.gov.ge
3) მობრძანდით საქართველოს შრომის, ჯანმრთელობისა და სოციალური დაცვის სამინისტროში შემდეგ მისამართზე: ქ.თბილისი, წერეთლის გამზირი 144.
მნიშვნელოვანია ერთად  ვიზრუნოთ უსაფრთხო და ჯანსაღი სამუშაო პირობების შექმნაზე. 

დამსაქმებლისა და დასაქმებულის ერთობლივი ღონისძიებებით მიღებული სარგებელი:
•  შემცირებული ხარჯები და გაზრდილი პროდუქტიულობა;
•   მეტად პროდუქტიული დასაქმებული; 
•  დასაქმებულთა მხრიდან სამუშაოს გაცდენისა და კადრების გადინების შემცირებული დონე;
• ნაკლების საწარმოო ტრამვა და უბედური შემთხვევა;
•  გაუმჯობესებული ურთიერთობები მიმწოდებლებთან და პარტნიორებთან
• სამუშაო ადგილზე არსებული საფრთხეებისა და რისკების შესახებ მეტი ინფორმირებულობა და კონტროლი;

სამუშაო ადგილზე შრომის პირობების ინსპექტირების დეპარტამენტის მიერ გაცემული რეკომენდაციები ხელს უწყობს საქართველოში უფრო უსაფრთხო, ჯანსაღი და პროდუქტიული სამუშაო ადგილის დამკვიდრებას. გარდა ამისა, დეპარტამენტი ხელს უწყობს შრომის სტანდარტების ამაღლებას, ეხმარება ბიზნესს უსაფრთხო და ჯანსაღი სამუშაო გარემოს შექმნაში, ევროპასთან ინტეგრაციის პროცესის დაჩქარებასა და უბედური შემთხვევების შემცირებაში, რომლის დროსაც მცირდება ინდივიდებისთვის, საწარმოსთვის და მთლიანად საზოგადოებისთვის მიყენებული ადამიანური, სოციალური ან/და ეკონომიკური დანაკარგები 


საქართველოს შრომის, ჯანმრთელობისა და სოციალური დაცვის სამინისტროს
შრომის პირობების ინსპექტირების დეპარტამენტი
ქ.თბილისი, წერეთლის გამზირი 144

